
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্মশানের ফুল।





একবার কথা দেহ প্রাণপণ,

এক ফোঁটা জলে আত্ম-বিসর্জ্জন।

সেই মুখটিতে বিশ্ব-বিনিময়

করিলেও কিরে পূরিত হৃদয়?

বিসর্জ্জে প্রতিমা লোকে গঙ্গাজলে

স্বর্ণপ্রতিমারে দিলাম অনলে।

রাখি নাহি তারে আদরে যতনে

ধরি নাহি তারে হৃদয়ে জীবনে।

আদরেও যেন মরমপীড়িতা

সোহাগ পরশে সদা সঙ্কুচিতা,

কাননের লতা কানন খুঁজিয়া

বিশ্রাম লতিত আমারে বেড়িয়া,

সেই তার ছিল সোহাগ আদর

তাহাতেই সুখী প্রফুল্ল অন্তর,

এক দিন এক প্রবল ঝটিকা

ফেলিল ছিঁড়িয়া সোহাগ-লতিকা,

যদি জানিতাম ঝটিকার ভর

সহিবেনা তোর কোমল অন্তর

তাহলে সঞ্চিত সোহাগ আদরে

সাজাতেম তোর বপু থরে থরে,

প্রাণে প্রাণে খালি দিত আলিঙ্গন

হৃদয়ে হৃদয় জীবনে জীবন।

		 এই পাতা শেষ সম্পাদিত হয়েছে ০৭:১৯টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

